
Cio rilatanta la redakton de “S. R.“ edukada serio estu sendata al la fak- 
estro: K-do M. Boubou, 96, rue Saint-Marceau, Orle'ans (Loiret) Francio.

40 jaroj de la vivo de esperanto rompis multajn antaŭjuĝojn de la vasta 
publiko rilate al artefarita lingvo internacia, perfekte pruvis la praktikan 
valoron de esperanto kaj faris el la esperantista movado rimarkindan 
fenomenon en la moderna socikultura vivo de rtutmondo.

La nuna jaro 1927, kiu markis ĉi-etapon en la vojiro de 1’esperantistaro, 
estas speciale grava por ni, edukistoj: ĉi-jare edukista esperantista movado 
festas sian dudekjaron (de 1907). Kaj aparte notenda estas la sama jaro por 
la protetedukistaro esperantista: en aŭgusto 1927 en Lyon, ĉe la VH-a 
SAT-kongreso, naskiĝis ĝia ido: la Edukista SAT-sekcio. Dank’ al la sam- 
tempa aprobo pri reorganizado de “S. R.“, la nova sekcio havas la eblon 
posedi sian presorganon — la Edukadan Serion de US. R.**.

Kaj jen antaŭ ni, proletedukistoj-sennaciuloj etendiĝas nova vojo de 
laboro, agado, kreado.

Sed ... ĉu pravas ni, suririnte la novan vojon? Cu sufiĉe gravas la 
motivoj, kiuj nin gvidas? Kion volas ni? Kion ni celas? — Jen la demandoj, 
kiuj postulas klaran, precizan respondon, kaj ni provos plejeble precize doni 
tian respondon.

NIAJ TEZOJ
Certe, nia legantaro scias la historion de 1’ edukista esperantista mov- 

ado: parte ĝi konsistas el la kreintoj kaj kreantoj de tiu dudekjara historio, 
parte ĝi konas ĝin el la rakontoj (buŝaj kaj presaj) de la aktivuloj1). Tial 
do faktojn ni ne citos, nur eltiros kelkajn konkludojn:

1. Penetrinte la edukistajn rondojn, esperanto manifestis ĉi tie pli brile 
ol kie ajn la novon, kiun ĝi portas kun si. Eĉ se ni lasos flanke la grandan 
instruan kaj edukan valoron de esperanto kiel studobjekto, restos al ni por 
konstati la eksterordan valoron de la lingvo kiel teknika instrumento en la 
tutmonda edukista vivo, instrumento, kiu perfekte servas por la faka in- 
formado, korespondado, studvojaĝoj, teoria kaj praktika kunlaboro inter- 
landa, sindikata kaj profesia propagando, ktp.

2. Tiu ĉi granda valoro de esperanto en la ĝenerala edukista vivo tut- 
monda rimarkeble kreskas (precipe dum la lasta kvinjaro), kiam ni prenas 
la proletan sektoron de tiu vivo, al kiu ni edukistoj-sennaciuloj apartenas, ĉar

0 Al liuj ne sufiĉe informitaj ni povas rekomendi la tre koncizan, sed sufiĉe koni- 
pletan skizon de K-do Boubou en “S. R.“ (n-o 10—12 el jarkolekto 1926—27).

Sennacieca Asocio Tutmonda pri edukado
• r

de E. LANTY.
Nia Asocio estas ankoraŭ juna. Gi tamen jam havas sian historion. 

Kiu volos ĝin verki, tiu devos tuj ĉe la komenco noti, ke la iniciatintoj ĉiam 
insistis pri la eduka celo de la organizo. Sur la kovrilo de la unua libro 
eldonita: Tri verkoj de Leo Tolstoj, oni ja povas legi jenon:

“La ideala socio ne devenos tute preta el Revolucio, kiun kelkiuj 
prezentas al si kiel panaceon.

“Estas do nepre necese sin prepari, sin ekzercadi al la tasko de 
mondcivitanoj, forigante el si mem la nenaturajn naciecojn, kiujn la 
ŝtata, enlanda edukado metis, dum nia infanaĝo, en niajn kapojn kaj 
korojn.

“SAT deziras kutimigi sian anaron al eksternacia sent-, pens- kaj 
agadkapablo.

“Gi volas zorgi pri la kreado de spiritostato, kiu harmonios kun la 
estonta socio — kiam la perforto nuna, la ekonomiaj, lingvaj kaj ŝtataj 
limoj ne plu ekzistos.

“SAT celas krei sennaciecan popolon/*
Kaj por atingi tiun celon, ni difinis al la Asocio jenajn taskojn:

“Batali kontraŭ la spiritaj, moralaj fortoj, kiuj subtenas la senjustan, 
ĥaosan reĝimon kapitalisman.

“Ciamaniere faciligi al siaj membroj ĉiuspecajn interrilatojn.
“Embrie funkciigi societon kiel povos estonte funkcii la universala 

socio.**
Cu tiuj tekstoj ne montras klare la edukan karakteron, kiun ni ĉiam 

celis doni al la SAT-movado?
La laboristaj esperantistoj ne povas difini al si kiel taskon organizi 

strikojn. Tio ja estas afero de sindikatoj. Ili ne povas agitadi por okazigi 
ribelojn aŭ elektigi deputitojn. Ekzistas por tio politikaj partioj.

Sed homoj, kiuj rompis inter si la lingvajn barojn, estas ĝenerale 
lernemaj kaj edukemaj. Ili sekve povas pli bone ol aliaj interesiĝi pri la 
edukado de siaj samklasanoj. Tial ni opiniis, ke unu el la plej gravaj 
taskoj, kiujn oni povas difini al nia esperantista movado, estas la klerigado 
kaj edukado de la laborista klaso.

— Nu, bone, sed kian edukadon? Cu religiecan? Cu naciecan? Cu 
Partiecan? Cu klasecan? Cu ĝi estu konkreta, praktika aŭ abstrakta, 
libereca? ...

la gepatroj de siaj lernantoj.

fluo, kiu trairas pli malpli glate la laboristan

bone, ke kelkfoje ne-fakuloj diru sian opinion 
En la nuna sociordo ne ĉiu povas elekti pro-

La legantoj bone komprenos, kial mi ne respondos la suprajn demandojn. 
Necesus ja por tio longa artikolo, kiu povus plenigi la tutan kajeron.

Estas ĝuste la tasko de la kunlaborantaro de nia pedagogia organo 
pritrakti serioze kaj amplekse tiujn demandojn. Mi nur diru mian ĝojon, 
ke la instruistoj, edukistoj, pedagogoj SAT-anoj konsentas plenumi tiun 
taskon en la kadro kaj sub la kontrolo de nia Asocio. ,

4 * J

Mi havas la firman konvinkon, ke ili agas saĝe. Necesas ja, ke la eduk- 
istoj havu kontakton kun la laboristoj
Multjara praktikado de sama profesio kelkfoje difektas la juĝkapablon* 1). 
Kiu limigas sian horizonton je la kampo de sia ĉiutaga okupo riskas perdi 
ĝustan komprenon pri la rolo mem de sia profesio. La edukistoj-SAT-anoj 
aŭ SAT-aniĝontaj havos certe intereson kaj eĉ profiton, resti en intima 
kontakto kun la larĝa viva 
esperantistan movadon.

En “S. R.“ estos ankaŭ 
pri pedagogio kaj edukado,
fesion laŭdezire. Tial okazas, ke ne ĉiuj instruistoj posedas inklinon eduki. 
La instruado estas por kelkiuj nur ia panakira rimedo. Same ekzistas homoj 
tre edukkapablaj, kiuj havas neinstruistan profesion, 
esti valora, almenaŭ aŭskultinda.

Estas memevidente, ke la pedagogia revuo de 
tezojn, celantaj sennaciecan edukadon. Kiuj estas 
de ia pro-patria ideologio, tiuj ne trovu lokon ĉi tie i 
la epoko de Aviado kaj Radio, la edukistoj, kiuj sin sentas ligitaj al la 
patriotisma ideologio, ne havas ĝustan komprenon pri sia tasko. Eduki ja 
estas liberigi la spiritojn kaj ne kateni ilin per formortiĝantaj ideoj.

La samon mi diru pri tiuj, kiuj neas la klasbatalon, pri la memvole 
blindaj homoj, kiuj fermas la okulojn por ne vidi la krudajn faktojn. La 
klasbatalo estas ja historia fakto. Sed la batalo inter la klasoj ne ĉiam 
montriĝas sub sanga aspekto; ĝi sin kaŝas plej ofte sub diversaj maskoj. 
Tiujn maskojn forŝiros nia revuo. Kaj oni povas esperi, ke la pacemaj sed 
sinceraj edukistoj, kiujn timigas la vorto “klasbatalo", tial ke ili eble 
opinias, ke ĝi enhavas en si ian sorĉan, malbonan efikon sur la homojn, 
konsentos fine, ke la sole taŭga rimedo por malaperigi la batalon inter la 
klasoj estas ĝin partopreni por starigi justan socion sen klasoj.

La esperantista laborista movado malvolviĝos ĉefe per la alfluo de 
junaj elementoj. Tiuj elementoj sidas ankoraŭ nun sur la benkoj de la 
popollernejoj. Estas do plej evidente, ke la instruistaro povas ludi tre 
gravan rolon en la kreskado kaj prosperigo de SAT. La Edukista SA T- 
Sekcio fariĝu pli kaj pli forta kaj agkapabla; ĝi laboru en kontakto kun 
la ĝenerala movado por ne fariĝi ia fermita sekto sen larĝa horizonto.

La aperigo de trimonata pedagogia kajero de “S. R.“ estas la unua paŝo 
sur la vojo al tute memstara monata Sennacieca Pedagogia Revuo. La 
edukistaro povas havi la certecon, ke ĝi trovos ĉe la Ekzekutiva Komitato 
de SAT ĉian eblan helpon kaj kuraĝigon. La sola konsidero niaflanke 
temos nur pri ĝusta takso de la fortoj por ne fari tro aventuran entreprenon.

Ilia opinio sekve povas

SAT povas enhavi nur 
ankoraŭ sub la influo 
por siaj verkajoj. En

•a

* •
i) La emo prikonsideri ĉion el mallarĝe profesia vidpunkto ekzistas en ĉiuj fakoj. 

Pro tio mi parolas pri profesia difekto de la juĝkapablo.

18



Pacifista 
internaciismo aŭ revolucia sennaciismo

(okaze de la Konferenco “Paco per Lernejo41)
de E. SPIRJDOVIĈ.

Konferenco “Paco per Lernejo'*, aranĝita de Internacia Edukoficejo 
(Ĝenevo), okazis la 16—20-an de aprilo 1927 en Praha. Kunvenis pli ol 
400 personoj el 19 landoj. Krom pacifista instruistaro partoprenis diversaj 
pacifistaj organizoj, kaj la konferenco manifestis kortuŝan unuanimecon de 
ĉiaj politikaj konfesioj — de klerikaluloj ĝis socialistoj.

Evidente, por ke oni ne dubu, ke la konferenco intencas atingi “Pacon 
per Lernejo44 restante samtempe plej lojala rilate tiujn, kiuj aranĝas “mil- 
iton per ŝtato44 la ĉefo de ĉeĥoslovakia respubliko estis elektita “protektanto44 
de la konferenco, kaj ministro de Tekstero Beneŝ — unu el “kuiristoj44 de 
malpaco — ties honora prezidanto. Tie-ĉi naivuloj povas demandi: — “Kie 
do estas la bazo por la lasta aserto de T aŭtoro?44 Ni respondu — “se mi- 
nistroj de Tekstero kaj ĝenerale registaroj de burĝaj ŝtatoj estus efektive 
farantaj pacon, por kio do tiaokaze necesus kunvoki similajn konferencojn?“

En sia telegramo al la protektanto la konferenco interalie diras: “Fidela 
al la genio de via nacio, vi alten levis en via lando la standardon de la 
paco“. Cu signifas tio-ĉi, ke estas nacioj bonaj, posedantaj “genioj de la 
paco44, kaj nacioj malbonaj, ne havantaj ĝin? Se jes, ĉu ne estus pli bona, 
ke la konferenco sin okupu per la laboro “malfacila44 — ni ne kontestu 
tion — disklasigi naciojn laŭ la du ecoj kaj montri al la mondo la verajn 
kulpulojn de milito? Certe, ĉi okupo estus naiva, sed tute konsekvenca, 
sed eblas, ke la afero estas pli simpla: la konferenco komencis sian laboron 
per kutima diplomatia mensogo? la leganto juĝu mem’

Unuvorte la konferenco oni komencis kun la plej malbonaj antaŭsignoj.
Ni transiru, tamen, al la enkonduka gvidparolado de T prezidanto de 

la konferenco, direktoro de la Internacia Edukoficejo, prof. Bovet (Bove).
• Atentiginte pri la graveco de edukado bazita sur la observo de la in- 

fannaturo kaj ties instinktoj, inter kiuj precipe grava estas la batalema 
instinkto kaj tiu socia, la parolinto kontente notis, ke “tre interesajn ek- 
zemplojn donas kelkaj ŝtataj institucioj, kiuj enkanaligas la batalan in- 
stinkton de la ŝtatanoj al utilaj organizitaj agadoj je la servo de la komuno*4.

Por ni tute komprenebla; ke la estiminda profesoro parolis pri la “utila44 
(por kiu?) “enkanaligo44 farata de la “ŝtataj institucioj44 je la servo de T ko- 
muno“ (legu: de la burĝa ŝtato), sed absolute nenion diris pri la rimarkinda 
utiligo de la du instinktoj en la granda emancipa batalo de la laborularo 
por la vera progreso de la homaro.

Ni sekvu plue la paroladon de s-ro Bovet (la kursivo estas nia — E. S.):
“La plej alta instinkto estas la religia sento kuj la arno al la patrolando. 

lli ambaŭ venas al la fina sento, el kiu ĝermas la adoro al la gepatroj, 
lojaleco al la ŝtato, respekto al estro. Tiu-ĉi sento perfektiĝas en la konscio 
Pri la unueco de la homaro, por kio la naciaj lingvoj eĉ ne havas ankoraŭ 
taŭgan vorton; nur esperanto esprimas ĝin precize per la vorto homaran- 
ismo. La ĉefa tasko de la nuntempaj edukistoj devas esti: eduki tiun-ĉi

novan senton pozitivan de V homaraneco kaj ne la negativan senton kosmo- 
politisman. Formo por la homaraneco estas jam en Ligo de Nacioj. Gi ja 

• ne havas moŝtan estron, himnon kaj flagon, sed esperantismo kreis kon- 
kretajn simbolajn, lingvon, amon al Zamenhof, la Esperon, la verdan stan- 
dardon. Profunda religia eduko kondukas al la idealo de homara unueco, se 
oni akcentas la komunan filecon kaj fratecon de ĉiuj homoj".

De la ĉefa rimedo de 1’ porpaca lukto, laŭ Bovet, estas “la religia sento" 
kaj “la amo al la patrolandoj t. e. la samaj sentoj, pro kiuj estas farata 
de 1’ komenco de 1’ mondo ĉiu milito. Ekz., rusaj soldatoj de carisma epoko 
ĉiam militadis “pro religio, caro kaj patrio". La devizo estis skribita sur 
ĉiuj standardoj, pri ĝi instruis ĉiuj preĝejoj kaj lernejoj. Kaj ... la saman 
devizon ni aŭskultas de la ĉefo de la “pacemuloj"; li predikas “religion", 
ĉiam benintan la militon, “lojalecon al ŝtato", ĉiam aranĝintan la militon, 
“respekton al estro", ĉiam gvidinta la militon. Kion do novan, kian “formon" 
portas Bovet en sian paroladon?

1. Eduki “la senton pozitivan de 1’ homaraneco kaj ne la negativan 
senton kosmopolitisman"; “formo por la homaraneco jam estas en Ligo de 
Nacioj". — For kosmopolitismon, sennaciismon! Vivu la patrolando nas- 
kanta militojn, kaj Ligo de Nacioj, centrejo de ĉiuj patrolandoj, la plej 
nova instrumento de la grandaj imperialismoj! — Jen kion kaŝas sub si la 
pacifista "homaraneco". •

2. Malgranda korektivo al la religia eduko: dum ĝi necesas “akcenti" 
"la komunan filecon kaj do fratecon de ĉiuj homoj". Do, la homaranismo 
enportas en religio ion novan: ĝis nun oni ne sufiĉe “akcentis". Eble la 
“akcentado" helpos iujn trompi...

La tuta konferenco pasis en plena konformeco kun la programa parol- 
ado de Bovet. La plejmulto da oratoroj nur kompletigis kaj ilustris la 
tezojn de sia prezidanto. Estis ankaŭ kuriozaĵoj. Ekz., Du Pasquier el 
Saarbrŭcken bonege citis apostolon Paŭlon, kiu "antaŭvidas tempon, kiam 
ekzistos nek judoj, nek grekoj, nek barbaroj, nek skitoj, sed nur unu frat- 
aro“. Mobusz el Lŭbeck, per citaĵo el germana konstitucio, penis pruvi, 
ke en Germanio la leĝaro mem dekretas “la edukadon en la spirito de 
interpopola repacigo". En kiuj do oficialaj dokumentoj de ĉiuj ŝtatoj ne 
estas skribita la vorto "paco"?

Nur reprezentanto de Internacia Labor-Oficejo ĉe Ligo de Nacioj, Mau- 
rette (Moret) tro nekuraĝe balbutis, ke “la militoj devenas ĉefe de ekonomiaj 
kaŭzoj, pro tio la plej bona bazo por la paco estas ordigi la ekonomian 
staton". Sed anstataŭ daŭrigi kaj diri, ke sekve por atingi la veran pacon, 
necesas lukti por organizado de aliaj ekonomiaj formoj, kontraŭ la kapital- 
isma sociordo, li finis per la kutima por la konferenco deklamado: “Nia 
agado estu gvidata de la devizo: "Se vi volas la pacon, kulturu la just- 
econ..."

En la konferenco estis serio da paroladoj, el kiuj kelkaj, precipe la 
informaj estis sufiĉe interesaj. Tiaj estis ekzemple, la raportoj pri inter- 
nacia korespondado de lernejoj, internacia interŝanĝo kaj internaciaj tend- 
aroj.

La internacia korespondado estas aranĝata kiel en patrolingvo (kun 
traduko de iu centra oficejo), tiel ankaŭ en la lernataj de infanoj aliaj 
lingvoj. Sed precipe larĝan progreson lastatempe havas utiligo por ĉi celo 
esperanto. Gvidantoj de lernejoj en pluraj landoj (precipe en Germanio) 






























